КОМИ РЕСПУБЛИКАЛӦН
ОЛАНПАС
Бӧрйысян комиссияяслӧн уджын юалӧмъяс серти Коми Республикаса ӧткымын оланпастэчас актӧ вежсьӧмъяс пыртӧм йылысь
Примитӧма Коми Республикаса 

                               2018 вося ӧшым тӧлысь 20 лунӧ
1 статья. Пыртны “Коми Республикаын бӧрйысьӧмъяс да референдумъяс йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2010, 36 №, 839 ст.; 44 №, 1012 ст.; 2011, 23 №, 605 ст.; 50 №, 1483 ст.; 2012, 21 №, 477 ст.; 34 №, 785 ст.; 71 №, 1838 ст.; 2013, 18 №, 373 ст.; 32 №, 596 ст.; 2014, 9 №, 112 ст.; 13 №, 208 ст.; 16 №, 292 ст.; 27 №, 526 ст.; 35 №, 722 ст.; 2015, 8 №, 94 ст.; 26 №, 365 ст.; 2016, 1 №, 3 ст.; 6 №, 78 ст.; 10 №, 118 ст.; 20 №, 301 ст.; 2017, 9 №, 152 ст.; 13 №, 232 ст.; 21 №, 358 ст.; 27 №, 483 ст.; 2018, 4 №, 64 ст.; 14 №, 240 ст.; 243 ст.; 17 №, 301 ст.) татшӧм вежсьӧмъяс:
1. 13 статьяса 1 юкӧнлӧн медводдза абзацын “, кутшӧмъяс лоӧны Коми Республикаса канму органъясӧн” кывъяс киритны.
2. 20 статьяса 3 юкӧн гижны тадзи:
“3. Коми Республикалӧн бӧрйысян комиссияса аппаратлӧн штатӧ вермӧны пыртны Коми Республикаса канму гражданскӧй служба чинъяс да чинъяс, кутшӧмъясӧс абу пыртӧма Коми Республикаса канму гражданскӧй служба чинъясӧ.”.
3. 23 статья гижны тадзи:
“23 статья. Мутас бӧрйысян комиссия
1. Мутас бӧрйысян комиссия пырӧ Коми Республикаса канму органъяслӧн системаӧ, уджалӧ пыр подув вылын, сылӧн эм мутас бӧрйысян комиссиялӧн канпаса печать, аслас нимӧн да реквизитъясӧн мукӧд печать, штамп да бланок. Мутас бӧрйысян комиссиялӧн, кодлӧн эм юридическӧй кывкутысьлӧн статус, сідзжӧ эм банкын рӧштшӧт тшӧт, аслас баланс, торъя эмбур да лоӧ Коми Республикаса канму органӧн (водзӧ – мутас бӧрйысян комиссия, коді лоӧ юридическӧй кывкутысьӧн).
Мутас бӧрйысян комиссиялӧн эм инӧд лӧсьӧдны ассьыс официальнӧй символъяс (эмблемаяс, вымпелъяс да сійӧс торйӧдан мукӧд средство), кутшӧмъясӧс дасьтігӧн вермӧны вӧдитчыны Коми Республикаса канпаслӧн да Коми Республикаса канму дӧрапаслӧн серпасъясӧн.
Мутас бӧрйысян комиссия вермӧ лӧсьӧдны ошкӧмъяс.
2. Юридическӧй кывкутысьлӧн статус эм татшӧм мутас бӧрйысян комиссияяслӧн:
Сыктывкарса мутас бӧрйысян комиссиялӧн;
Воркута карса мутас бӧрйысян комиссиялӧн;
Инта карса мутас бӧрйысян комиссиялӧн;
Печора карса мутас бӧрйысян комиссиялӧн;
Сосногорск карса мутас бӧрйысян комиссиялӧн;
Усинск карса мутас бӧрйысян комиссиялӧн;
Ухта карса мутас бӧрйысян комиссиялӧн;
Изьва районса мутас бӧрйысян комиссиялӧн;
Княжпогост районса мутас бӧрйысян комиссиялӧн;
Кӧрткерӧс районса мутас бӧрйысян комиссиялӧн;
Луздор районса мутас бӧрйысян комиссиялӧн;
Сыктывдін районса мутас бӧрйысян комиссиялӧн;
Сыктыв районса мутас бӧрйысян комиссиялӧн;
Удора районса мутас бӧрйысян комиссиялӧн;
Емдін районса мутас бӧрйысян комиссиялӧн;
Кулӧмдін районса мутас бӧрйысян комиссиялӧн.
3. Мутас бӧрйысян комиссияӧн уджмогъяс збыльмӧдан кадколастыс лоӧ 5 во.
4. Мутас бӧрйысян комиссияяслӧн лыддьӧгыс, сэтчӧ пырысьяслӧн лыдыс вынсьӧдсьӧ Коми Республикаса бӧрйысян комиссияӧн да йӧзӧдсьӧ йӧзӧс юӧртан средствоясын.
5. Административно-мутасса юкӧнлӧн мудоръясыс, кутшӧмъяс вылӧ паськалӧны мутас бӧрйысян комиссиялӧн уджмогъясыс (водзӧ – лӧсялана мутас), урчитсьӧны Коми Республикаын районъяслысь да республика тӧдчанлуна каръяслысь на ув мутасъясӧн мудоръяссӧ тӧд вылӧ босьтӧмӧн “Коми Республикалӧн административно-мутасса тэчасног йылысь” Коми Республикаса Оланпас серти.
Коми Республикаын республика тӧдчанлуна ӧти карлӧн сы ув мутасӧн мудоръясын вермӧны котыртны мутас бӧрйысян ӧткымын комиссия. Коми Республикаын ӧти мутаслӧн мудоръясын мутас бӧрйысян ӧткымын комиссия котыртӧм йылысь помшуӧмыс примитсьӧ Коми Республикаса бӧрйысян комиссияӧн Россия Федерацияса шӧр бӧрйысян комиссиякӧд сӧгласуйтӧмӧн.
6. Мутас бӧрйысян комиссиялысь уджсӧ, коді лоӧ юридическӧй кывкутысьӧн, сьӧмӧн могмӧдӧны Коми Республикаса республиканскӧй сьӧмкуд сьӧм тшӧт весьтӧ Коми Республикаса бӧрйысян комиссияӧн индӧм йӧрышын, ассигнование мындаын, мыйта урчитӧма тайӧ могъяс вылӧ локтан финансӧвӧй во вылӧ Коми Республикаса республиканскӧй сьӧмкуд йылысь Коми Республикаса оланпасӧн. Сэк, кор мутас бӧрйысян комиссиялы сетӧма муниципальнӧй юкӧнса бӧрйысян комиссиялысь уджмогъяссӧ, сылысь уджсӧ муниципальнӧй юкӧнса бӧрйысян комиссиялысь уджмогъяссӧ сыӧн збыльмӧдан юкӧнын сьӧмӧн могмӧдӧны сы лыдын лӧсялана муниципальнӧй юкӧнлӧн сьӧмкуд сьӧм тшӧт весьтӧ.
7. Коми Республикаса бӧрйысян комиссиялӧн помшуӧм серти, мый примитӧма муниципальнӧй юкӧнса бӧрйӧм органкӧд сӧгласуйтӧм серти, мутас бӧрйысян комиссиялысь уджмогъяссӧ вермӧны сетны муниципальнӧй районлӧн муниципальнӧй юкӧнса, кар кытшлӧн муниципальнӧй юкӧнса бӧрйысян комиссиялы.
8. Мутас бӧрйысян комиссияӧн чукӧртчылӧмъяс нуӧдан пӧрадокыс да помшуӧмъяс примитан пӧрадокыс индыссьӧны уджаланартӧн, кутшӧмӧс мутас бӧрйысян комиссия вынсьӧдӧ Федеральнӧй оланпасӧн урчитӧм положениеяссӧ тӧд вылӧ босьтӧмӧн, а сідзжӧ тайӧ Оланпасӧн.
9. Мутас бӧрйысян комиссиялысь, коді лоӧ юридическӧй кывкутысьӧн, инӧда, юӧртан да аналитическӧй, котыртан, материально-техническӧй уджсӧ могмӧдӧ индӧм комиссияса аппарат.
Мутас бӧрйысян комиссияса аппаратлысь, коді лоӧ юридическӧй кывкутысьӧн, тэчассӧ да штатсӧ сійӧ урчитӧ ачыс.
Мутас бӧрйысян комиссияса аппаратын, коді лоӧ юридическӧй кывкутысьӧн, уджалысьяс уджалӧны чинъясын, кутшӧмъясӧс абу пыртӧма Коми Республикаса канму гражданскӧй служба чинъясӧ.
10. Мутас бӧрйысян комиссияса аппаратлӧн уджӧн, коді лоӧ юридическӧй кывкутысьӧн, юрнуӧдӧ сыӧн юрнуӧдысь, кодлӧн чинын уджалӧны мутас бӧрйысян лӧсялана комиссиялысь уджмогъяс збыльмӧдан кадколаст чӧж.”.
4. 27 статья гижны тадзи:
“27 статья. Мутас бӧрйысян комиссияса веськӧдлысь,


  веськӧдлысьӧс вежысь да секретар костын


  кывкутана могъяс юклӧм
Мутас бӧрйысян комиссияса веськӧдлысь, веськӧдлысьӧс вежысь да секретар костын кывкутана могъяс юклӧмсӧ урчитӧны мутас бӧрйысян комиссиялӧн уджаланартӧн.”.
5. 30 статьяын:
1) 3 юкӧнӧ содтыны татшӧм сюрӧса абзац:
“Коми Республикалӧн бӧрйысян комиссияса веськӧдлысьӧс, Коми Республикалӧн бӧрйысян комиссияса веськӧдлысьӧс вежысьӧс, Коми Республикалӧн бӧрйысян комиссияса секретарӧс, Коми Республикаса бӧрйысян комиссияӧ вына гӧлӧс инӧда пырысьӧс, коді уджалӧ комиссияын пыр (штатнӧй) подув вылын, вермӧны ошкыны Коми Республикаса бӧрйысян комиссияӧн урчитӧм пӧрадокын да условиеясын. Коми Республикалӧн бӧрйысян комиссияса веськӧдлысьлы, Коми Республикалӧн бӧрйысян комиссияса веськӧдлысьӧс вежысьлы, Коми Республикалӧн бӧрйысян комиссияса секретарлы, Коми Республикаса бӧрйысян комиссияӧ вына гӧлӧс инӧда пырысьлы, коді уджалӧ комиссияын пыр (штатнӧй) подув вылын, премияяс да мукӧд ошкана мынтӧм мынтӧм вылӧ сьӧмсӧ урчитӧны Коми Республикаса республиканскӧй сьӧмкуд рӧскодын Коми Республикаса олӧмӧ пӧртысь власьт системаын Коми Республикаса чина йӧзлы “Коми Республикаса Юралысь, Коми Республикаса Веськӧдлан котыр да Коми Республикаса олӧмӧ пӧртысь власьт системаын органъяс йылысь” Коми Республикаса Оланпасӧн урчитӧм мындакӧд ӧтмында мындаын.”;
2) 5 юкӧн гижны тадзи:
“5. Мутас бӧрйысян комиссияса, коді лоӧ юридическӧй кывкутысьӧн, веськӧдлысь уджалӧ лӧсялана комиссияын пыр (штатнӧй) подув вылын да уджалӧ Коми Республикаса канму чинын.”;
3) 6 юкӧнса медводдза да мӧд абзацъясын “мутас бӧрйысян комиссияӧн” кывъяс бӧрын содтыны “, коді лоӧ юридическӧй кывкутысьӧн,” кывъяс.
6. 59 статьяса 4 юкӧн гижны тадзи:
“4. Бӧрйысян комиссияӧ вына гӧлӧс инӧда пырысьяслы, кодъяс уджалӧны пыр (штатнӧй) подув вылын, бӧрйысян комиссияса аппаратын уджалысьяслы бӧрйысьӧмъяс дасьтӧм да нуӧдӧм серти комиссияын уджалӧмысь уджысь содтӧд мынтӧмсӧ (ышӧдӧмсӧ) сетӧны бӧрйысьӧмъяс дасьтӧм да нуӧдӧм вылӧ лӧсялана сьӧмкудйысь вичмӧдӧм сьӧм тшӧт весьтӧ да мындаын, Коми Республикаса бӧрйысян комиссияӧн либӧ муниципальнӧй юкӧнса бӧрйысян комиссияӧн индӧм пӧрадокын да мындаын бӧрйысьӧмъяслӧн тшупӧдлы лӧсялӧмӧн.”.
7. 60 статьяса 5 юкӧн гижны тадзи:
“5. Референдумса комиссияӧ вына гӧлӧс инӧда пырысьяслы, кодъяс уджалӧны пыр (штатнӧй) подув вылын, комиссияса аппаратын уджалысьяслы референдум дасьтӧм да нуӧдӧм серти комиссияын уджалӧмысь уджысь содтӧд мынтӧмсӧ (ышӧдӧмсӧ) сетӧны референдум дасьтӧм да нуӧдӧм вылӧ лӧсялана сьӧмкудйысь вичмӧдӧм сьӧм тшӧт весьтӧ да мындаын, Коми Республикаса бӧрйысян комиссияӧн либӧ муниципальнӧй юкӧнса бӧрйысян комиссияӧн индӧм пӧрадокын да мындаын референдум тшупӧдлы лӧсялӧмӧн.”.
8. 75 статьялӧн 1 юкӧнса мӧд сёрникузяын “кодъясӧс пыртӧма тайӧ бӧрйысян участокын, референдумса участокын бӧрйысьысьяслӧн, референдумын участвуйтысьяслӧн списокӧ да кодъясӧс кутӧны мыжаӧн чайтӧмъясӧс да мыждӧмъясӧс стража улын видзанінъясын” кывъяс вежны “кодъясӧс пыртӧма бӧрйысьысьяслӧн, референдумын участвуйтысьяслӧн списокӧ, но кодъяс серти Россия Федерацияса уголовно-процессуальнӧй кодекс серти бӧрйӧма дугӧдан мера, мый оз сет позянлун ветлыны гӧлӧсуйтан жырйӧ” кывъясӧн.
2 статья. Пыртны “Коми Республикаса Юралысьӧс бӧрйӧмъяс йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2012, 30 №, 692 ст.; 2013, 5 №, 109 ст.; 18 №, 370 ст.; 2014,  9 №, 106 ст.; 13 №, 192 ст.; 16 №, 291 ст.; 35 №, 722 ст.; 2016, 1 №, 3 ст.; 10 №, 119 ст.; 20 №, 302 ст.; 2017, 9 №, 152 ст.; 13 №, 232 ст.; 21 №, 358 ст.; 2018, 14 №, 240 ст.; 243 ст.; 17 №, 301 ст.) татшӧм вежсьӧмъяс:
1. 3 юкӧн гижны тадзи:
“3. Бӧрйысян комиссияӧ вына гӧлӧс инӧда пырысьяслы, кодъяс уджалӧны пыр (штатнӧй) подув вылын, бӧрйысян комиссияса аппаратын уджалысьяслы Коми Республикаса Юралысьӧс бӧрйӧмъяс дасьтӧм да нуӧдӧм серти комиссияын уджалӧмысь уджысь содтӧд мынтӧмсӧ (ышӧдӧмсӧ) сетӧны Коми Республикаса Юралысьӧс бӧрйӧмъяс дасьтӧм да нуӧдӧм вылӧ Коми Республикаса республиканскӧй сьӧмкудйысь вичмӧдӧм сьӧм тшӧт весьтӧ да мындаын, Коми Республикаса бӧрйысян комиссияӧн индӧм пӧрадокын да мындаын.”.
2. 54 статьяса 1 юкӧнлӧн мӧд сёрникузяын “кодъясӧс пыртӧма тайӧ бӧрйысян участокын бӧрйысьысьяслӧн списокӧ да кодъясӧс кутӧны мыжаӧн чайтӧмъясӧс да мыждӧмъясӧс стража улын видзанінъясын” кывъяс вежны “кодъясӧс пыртӧма бӧрйысьысьяслӧн списокӧ, но кодъяс серти Россия Федерацияса уголовно-процессуальнӧй кодекс серти бӧрйӧма дугӧдан мера, мый оз сет позянлун ветлыны гӧлӧсуйтан жырйӧ” кывъясӧн.
3 статья. Пыртны “Коми Республикаса Юралысьӧс чӧвтан пӧрадок йылысь” Коми Республикаса Оланпаслӧн 43 статьяӧ (Коми Республикаса канму власьт органъяслӧн индӧд-тшӧктӧмъяс, 2012, 69 №, 1799 ст.; 2013, 17 №,        339 ст.; 2014, 30 №, 600 ст.; 35 №, 722 ст.; 2017, 13 №, 232 ст.; 21 №, 358 ст.; 2018, 4 №, 64 ст.; 14 №, 243 ст.; 17 №, 301 ст.) татшӧм вежсьӧм:
4 юкӧнса мӧд абзац гижны тадзи:
“Комиссияӧ вына гӧлӧс инӧда пырысьяслы, кодъяс уджалӧны пыр (штатнӧй) подув вылын, комиссияса аппаратын уджалысьяслы чӧвтӧм серти гӧлӧсуйтӧмсӧ дасьтӧм да нуӧдӧм серти комиссияын уджалӧмысь содтӧд мынтӧмсӧ (ышӧдӧмсӧ) сетӧны чӧвтӧм серти гӧлӧсуйтӧмсӧ дасьтӧм да нуӧдӧм вылӧ Коми Республикаса республиканскӧй сьӧмкудйысь вичмӧдӧм сьӧм мындаын, Коми Республикаса бӧрйысян комиссияӧн индӧм пӧрадокын да мындаын.”.
4 статья. Пыртны “Коми Республикаса торъя канму чинъясын уджалысь йӧзлы канму гарантияяс йылысь” Коми Республикаса Оланпаслӧн 1 статьяӧ (Коми Республикаса канму власьт органъяслӧн индӧд-тшӧктӧмъяс, 2006, 11 №, 4601 ст.; 2007, 1 №, 4658 ст.; 2008, 5 №, 205 ст.; 211 ст.; 9 №, 412 ст.; 11 №,      599 ст.; 2009, 7 №, 83 ст.; 11 №, 173 ст.; 17 №, 284 ст.; 21 №, 366 ст.; 2010, 5 №, 62 ст.; 24 №, 568 ст.; 569 ст.; 37 №, 840 ст.; 44 №, 1019 ст.; 2011, 5 №, 97 ст.;      14 №, 344 ст.; 47 №, 1337 ст.; 2012, 7 №, 173 ст.; 21 №, 470 ст.; 31 №, 694 ст.;    34 №, 781 ст.; 70 №, 1801 ст.; 2013, 11 №, 218 ст.; 17 №, 354 ст.; 37 №, 708 ст.;   41 №, 800 ст.; 2014, 8 №, 97 ст.; 26 №, 492 ст.; 35 №, 723 ст.; 2015, 8 №, 89 ст.;  20 №, 249 ст.; 21 №, 271 ст.; 297 ст.; 2016, 1 №, 7 ст.; 6 №, 78 ст.; 10 №, 120 ст.; 17 №, 234 ст.; 18 №, 248 ст.; 253 ст.; 21 №, 317 ст.; 2018, 6 №, 92 ст.) татшӧм вежсьӧм:
1 юкӧнса 25 пунктӧ “мутас бӧрйысян комиссияса” кывъяс бӧрын содтыны “, коді лоӧ юридическӧй кывкутысьӧн,” кывъяс.
5 статья. Пыртны “Коми Республикаса канму гражданскӧй служба чинъяслӧн реестр йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2008, 11 №, 628 ст.; 2009, 17 №, 283 ст.; 33 №, 607 ст.; 41 №, 763 ст.; 49 №, 988 ст.; 2010, 24 №, 574 ст.; 37 №,   840 ст.; 2011, 14 №, 349 ст.; 36 №, 914 ст.; 2013, 5 №, 98 ст.; 17 №, 354 ст.; 18 №,    365 ст.; 2014, 26 №, 492 ст.; 30 №, 599 ст.; 33 №, 668 ст.; 2015, 22 №, 307 ст.; 2016, 1 №, 7 ст.; 2017, 4 №, 60 ст.; 9 №, 139 ст.; 21 №, 356 ст.) татшӧм вежсьӧм:
Коми Республикаса канму гражданскӧй служба чинъяслӧн реестрын     11 юкӧд, кутшӧмӧс вынсьӧдӧма индӧм Оланпасӧн (содтӧдын), киритны.
6 статья. Пыртны “Коми Республикаса канму канпас йылысь” Коми Республикаса Оланпаслӧн 4 статьяӧ (Коми Республикаса Медвылыс Сӧветлӧн индӧд-тшӧктӧмъяс, 1994, 6 №, 57 ст.; Коми Республикаса канму власьт органъяслӧн индӧд-тшӧктӧмъяс, 1998, 4 №, 814 ст.; 2001, 1 №, 1499 ст.; 9 №, 1717 ст.; 2003, 10 №, 2752 ст.; 2004, 9 №, 3443 ст.; 2008, 4 №, 125 ст.; 9 №,       418 ст.; 2010, 6 №, 87 ст.; 50 №, 1433 ст.; 2014, 13 №, 193 ст.; 27 №; 524 ст.; 2017, 4 №, 66 ст.; 13 №, 229 ст.; 2018, 6 №, 92 ст.) татшӧм вежсьӧм:
1, 2 да 3 пунктъясӧ “Коми Республикаса бӧрйысян комиссиялӧн” кывъяс бӧрын содтыны “, мутас бӧрйысян комиссиялӧн” кывъяс.
7 статья. Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм бӧрын.
Коми Республикаса Юралысьлы лӧсьӧдны ассьыс нормативнӧй инӧда актъяссӧ тайӧ Оланпас серти.
Коми Республикаса Юралысь 

